
Sharadabhujangaprayatashtakam

ஶாரதா³பு⁴ஜங்க³ப்ரயாதாஷ்டகம்

ஸுவக்ஷோஜகும்பா⁴ம் ஸுதா⁴பூர்ணகும்பா⁴ம்
ப்ரஸாதா³வலம்பா³ம் ப்ரபுண்யாவலம்பா³ம் ।

ஸதா³ஸ்யேந்து³பி³ம்பா³ம் ஸதா³நோஷ்ட²பி³ம்பா³ம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 1॥

கடாக்ஷே த³யார்த்³ராம் கரே ஜ்ஞாநமுத்³ராம்
கலாபி⁴ர்விநித்³ராம் கலாபை:ஸுப⁴த்³ராம் ।

புரஸ்த்ரீம் விநித்³ராம் புரஸ்துங்க³ப⁴த்³ராம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 2॥

லலாமாங்கபா²லாம் லஸத்³கா³நலோலாம்
ஸ்வப⁴க்தைகபாலாம் யஶ:ஶ்ரீகபோலாம் ।

கரே த்வக்ஷமாலாம் கநத்ப்ரத்நலோலாம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 3॥

ஸுஸீமந்தவேணீம் த்³ரு’ஶா நிர்ஜிதைணீம்
ரமத்கீரவாணீம் நமத்³வஜ்ரபாணீம் ।

ஸுதா⁴மந்த²ராஸ்யாம் முதா³ சிந்த்யவேணீம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 4॥

ஸுஶாந்தாம் ஸுதே³ஹாம் த்³ரு’க³ந்தே கசாந்தாம்
லஸத்ஸல்லதாங்கீ³மநந்தாமசிந்த்யாம் ।

ஸ்மரேத்தாபஸை:ஸங்க³பூர்வஸ்தி²தாம் தாம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 5॥

குரங்கே³ துரங்கே³ ம்ரு’கே³ந்த்³ரே க²கே³ந்த்³ரே
மராலே மதே³பே⁴ மஹோக்ஷேऽதி⁴ரூடா⁴ம் ।

மஹத்யாம் நவம்யாம் ஸதா³ஸாமரூபாம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 6॥

ஜ்வலத்காந்திவஹ்நிம் ஜக³ந்மோஹநாங்கீ³ம்
ப⁴ஜே மாநஸாம்போ⁴ஜஸுப்⁴ராந்தப்⁴ரு’ங்கீ³ம் ।

நிஜஸ்தோத்ரஸங்கீ³தந்ரு’த்யப்ரபா⁴ங்கீ³ம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 7॥

ப⁴வாம்போ⁴ஜநேத்ராஜஸம்பூஜ்யமாநாம்
லஸந்மந்த³ஹாஸப்ரபா⁴வக்த்ரசிஹ்நாம் ।

சலச்சஞ்சலாசாருதாடங்ககர்ணாம்
ப⁴ஜே ஶாரதா³ம்பா³மஜஸ்ரம் மத³ம்பா³ம் ॥ 8॥

இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
ஶாரதா³பு⁴ஜங்க³ப்ரயாதாஷ்டக ஸம்பூர்ணம் ॥

